
Kinguaassiutitigut atornerluisimasut pinegaatissinnegarnerannut atatillugu,
kinguaassiuutitigut atornerlueqginnissaq pinngitsoorniarlugu katsorsarneqartalernissaat
siunertaralugu nunatsinni pinerluttulerinermut
inatsisipallannguutissaaniksaggummiussisogarsinnaaqqullugu Naalagaaffeqatigiinnermi
oqartussaasut saaffiginegarnissaannik Naalakkersuisut peqqunegarnissaannik Inatsisartut
aalajangiiffigisassaattut siunnersuut.

(Inatsisartunut ilaasortaq StineEgede, Inuit Atagatigiit)

Inuk ikioqqusoq saaffiginnittarpog, imaluunniit pissusilersuutimigut takutitsisarpogq malugequlluni
ajortuuppat ajunngitsuuppalluunniit.

Kinguaassiutitigut atornerluineq gagagumulluunniit akuerineganngisaannassaag, meerannguag
minguitsog sumilluunniit sussuteganngitsoq tarninga iperternegartarpoq inuunermi sinnera
pigisassaanik kinguaassiutitigut atornerlunneqgarsimatilluni. Meeraq tassaavoq tamani sumiluunniit
pingaarnerpaasoq nunatsinni paarilluangassarput. Meeraanittami suna tamaat siunissarput ganoq
ittuusinnaanersoq ilusilertarmangu, sunalu siunnerfik soqutigisarlu pigineripput.

Atornerluisuusoq atornerluisuuvoq, iliuusaalu akuersaarneganngilluinnassaag,
akuerineganngisaannavissussallunilu. Taamaattorli, puigussannangassarput ataaseq tassaavoq,
aamma taanna inuummat, ganorluunniit ajortigisumik iliuuseqarsimangaluarni suli uattut ilittullu
inuinnaavogq, piliaali ajorluinnarpog. Inuk inuunerata sinnera ganoq ittuunissaanik
nagissusereersinnaanngilarput, nalunngilarput iliuusaa akuersaarnegarsinnaanngilluinnartoq.
Taannali taamak iliortoq paasisinnaasariagarparput katsorsartinneratigut SUNA aallaavingalugu
taamannak pissusilersorsimanersoq akueriuminaatsigisumik.

Inuttut namminiussutsitsinni naliliisinnaaserput malillugu, ingasammik angajoqgaajusugut
akueriuminaatsittagaarput kamannangaartutullu isigisarlugu inogatitta meerannguanut taamak
kannguttaatsigisumik iliorsinnaasarnerat, uagulli eqgartuussisuunngilagut, inatsisit ataani tamatta
inuuvugut, imaassanngilag uagut immitsinnut misigissutsigut malillugit pillaasussanngussasugut
taamannak iliuusegarsimasunut.

Soorunami meeraq kinguaassiutitigut atornerlunnegarsimasoq ikiornegarnissaa gagagukkulluunniit
salliullugu sullinnegarnissaa pisussaaffigisuaannassavarput inuiagatigiittut, taamaattuassaarlu.
Taamaatuttaarli, kinguaassiutitigut atornerluisimasoq katsorsassallugu pisussaaffeqartariagarpugut
aninguinermi kingorna taamaalioqginngilluinnarnissaa piniarlugu, ataasermi piliaq
annertuallaareerpoq inuiagatigiinnullu akisuallaareerpoq, taamannallu iliortoganngilluinnarnissaa
anguniartuaannartariagarparput pisussaaffigisariagarlugulu taamaattogagqinngilluinnarnissaa.



Atornerluisuusimasut pinegaatissinneqgarsimatillugit, tusaamaneqartarpoq isertitsivimmiitillugit
ganoq allanik pinegaatissinnegarsimasoqatiminnik pinegartarneri, tassami toqutsisimasuniilluunnit
ajornerusumik isertitsivimmi pinegarniartarneri tusaamanartarmat, tassalu isertitsivimmeeqgatinit
persuttarneqgarnerit allallu misigisarsimagaat.

Taamaammat pisussaaffimmik inuiagatigiittut naalagaaffeqatigiinnerup iluani suliassagarpugut
imaannanngitsumik, tassalu siunissaq ungasinnerusoq isigingalugu pitsaanerpaamik meerartatsinnut
atungassaqartitsisariagaratta, isumannaatsuusariagarpoq nunarput, nunarput
pitsaaneruleqgittariagarpog. Kinguaassiutitigut atornerluisartut nungutivinnegarniartariagarput,
tamassumallu malitsigisaanittaaq inuiagatigiittut ammanerusariagalerpugut, inogatigut meeqganut
kajungertarnermik ussernartorsiortartut katsorsarnegarnissamik ikiornegarsinnaanissaannut
aqqutissiuussisariagarluta, pisogartinnangu inuk gitiutillugu iliuusegajaarta, imaassanngilarmi
aatsaat pisogareerpat, meerag minguitsoq aseroreerpat mingutserneqgareerpat iliuusegarniarneq
allartillugu. Naamik, naamerluinnag taamaattogassanngilaq! Piffissaangallartillugu iliuusegarniarta,
kinguaassiutitigut atornerluisarneq akuerinngilluinnarlutigu maanngaanniik erseqqissumik
suaaruteqaqataaniarta.

Taamatut Atassummiik ogaaseqgarluta siunnersuut tapersingaarlutigu ataatsimiitsitaliamit
suliarinegarnissaanut innersuupparput.



